
Under ligg referat frå oppstartsmøte om reguleringsplanarbeid for utbygging av nytt 

vasshandsamingsanlegg ved Forevatnet med tilknyting til eigedom med gnr. 40 bnr. 86. I all hovudsak 

er teksten under direkte referat frå møtet, men der vi i ettertid ser at det er naudsynt med 

utdjupning av dei forholda vi har diskutert i møt, eller noko vesentleg blei gløymt vil vi tilføra dette i 

teksten under, for å unngå misforståingar eller gløymte diskusjonstema. 

Bakgrunn 

Detaljreguleringa sitt hovudføremål er at Sveio kommune igjen skal kunne ta i bruk Forevatnet som 

drikkevasskjelde, i staden for å få vatn levert i frå Haugesund kommune. Forevatnet er klausulert og 

vart nytta som drikkevasskjelde i perioden 1967 – 2010 (ca.). Forevatnet skal normalt forsyne Sveio 

sentrum og søre del av kommunen, men vassverket skal dimensjonerast for å kunne vera 

reserveforsyning til heile kommunen, dersom Førde vassverk fell ut. Vassverket skal dimensjonerast 

for ein framtidig reintvassproduksjon på inntil 59 l/s. Tiltakshavar har sendt inn søknad om konsesjon 

for tiltaka til NVE i april 2023, samt sendt søknad om utslepp av avløpsvatn frå 

vasshandsamingsanlegget til Statsforvaltaren i Vestland i mai 2023. 

Detaljreguleringa vil leggje til rette for eit nytt vasshandsamingsanlegg ved Forevatnet med 

tilhøyrande parkering, leidningar i vatnet og i bakken, inntak, reguleringsmagasin ved utløpsbekken, 

samt utbetra tilkomst/avkøyrsle til fv. 47.  

Gjeldande planar:  

Område som ønskjast regulert ligg med føremål LNF dvs. landbruk- natur og friluftsområde i 

«kommuneplanen for Sveio kommune 2011 – 2023», vedteke av kommunestyret 03.10.2011.  

I kommunedelplanen for Sveio sentrum som vart vedteken 06.11.2023, er det aktuelle område avsett 

til offentleg eller privat tenesteyting og LNF på land, og friluftsområde i Forevatnet.  Dessutan er det 

sett omsynssone for nedslagsfelt drikkevatn, faresone flaum, ras- og skredfare (omsynssone 

kvikkleire) og raud- gul støysone langs fylkesvegen. Føresegn knytta til aktuelle området med  

føremål o_BOP11, tilseier at ein skal etablera kommunalteknisk anlegg, og at område skal brukast til 

vassverk med tilhøyrande anlegg.  



Reguleringsplan for «Bustadfelt Fjellstad - gnr. 40» grenser til det område som gjer seg aktuelt for 

vasshandsamingsanlegget, er  

Møtereferat:  

Første del av møtereferatet tek utgangspunkt i dei punkt som ligg i forskrift om behandling av  

private forslag til detaljregulering i paragrafen om oppstartsmøte. Vidare vil den omtala andre  

tema som blei teke opp i møtet og dessutan står det spesifisert kva tema/avklaringar som ikkje blei 

omtala/avklara under møtet. 

 

a) Tilrettelegging for samarbeid, medverknad og samfunnstryggleik(ikkje omtala i møtet) 

Me leggjar til grunn at tiltakshavar oppfyller plan- og bygningslovas krav til medverknad. Me 

oppfordrar å halda folkemøte med grunneigarar som blir råka av planprosessen tidleg i prosessen, 

seinast før forslag til plan blir lagt lagt fram for handsaming.  

Det er elles lagt opp til sakshandsaming med normal medverknadsprosess som vist i lovverket med 

oppstartsvarsel og offentleg ettersyn av planforslag. Alle relevante naboar og grunneigarar, 

offentlege overordna styremakter og interessegrupper skal få høve til å koma med innspel og 

merknader i planprosessen. 

 

b) Blir planen omfatta av forskrift om konsekvensutgreiingar? 

Spørsmålet om krav til konsekvensutgreiing i denne prosessen vorte teke opp i møte. Dessutan har 

forslagsstillaren opplyst om at demning som planleggjast i samband med vasshandsamingsanlegget, 

fell inn under vedlegg II i forskrift om konsekvensutgreiingar, under kategori «planar og tiltak som 

alltid skal konsekvensutredes, men ikkje ha melding».  

 

(Ikkje omtala i møte): 

Vassleidning som planleggjast å leggja inn i grunnen nord for Forevatnet fell inn under pkt. j) i 

Vedlegg  II  til forskrift om konsekvensutgreiing. Me vurderar at avstanden som vassleidningane skal 

leggjast over er så stor at dette tiltaket blir omfatta av kravet til konsekvensutgreiing. 

 

I høve til forskrifta si §10 har kommunen også vurdert om denne planen kan få vesentlege verknader 

for miljø og samfunn. Jf. §10 2. ledd «Egenskaper ved planen eller tiltaket omfatter: 

a. størrelse, planområde og utforming 

b. bruken av naturressurser, særlig arealer, jord, mineralressurser, vann og biologiske 

ressurser 

c. avfallsproduksjon og utslipp 

d. risiko for alvorlige ulykker og/eller katastrofer.» 

 

Vurdering pkt. a. Me vurderer at omfanget av inngrepet i terrenget i samband med utgraving av grøft 

for vassleidning nord for Fôrevatnet, kan ha innverknad på eit areal opptil ca. 38 000 m2 som 

omfattar våtmark/myr og lyngheim. 

 

Vurdering pkt b. Dette punktet gjer seg aktuelt då inngrepet kan ha innverknad på og leggje beslag 

innanfor planområde på nordsida av Fôrevatnet. Det må difor leggjast vekt på å gjere inngrepet mest 

mogleg skånsomt med særskilt omsyn til miljøet og det biologiske naturmangfaldet i det aktuelle 

området. Det må elles nyttast avbøtande tiltak som minskar omfanget av inngrepet. 

 



Vurdering pkt c. Utslepp i samband med dette prosjektet er rekna med å vere knytt til anleggsarbeid 

tidleg i byggefase, samt vil det bli utslepp via bekken og bort til Vigdarvatnet, som vil vere knytt til 

reinseprosess av vatnet. Dessutan kan ein pårekna utslepp ved vedlikehald av anlegget. 

 

Vurdering pkt d. Utanom risiko for alvorlige ulykker i samband med arbeid i anleggsfasen og ev. ved 

vedlikehald av anlegget, er ein ikkje kjent med anna risikogrunner for alvorlege skader og/eller 

katastrofer som følgje av naturfarar som ras, skred og flom. Dette er eit moment som må bli 

identifisert i arbeidet med risiko- og sårbarhetsanalyse. 

 

Konklusjon: Med utgangspunkt i vurderinga ovanfor har Sveio kommune konkludert med at planen 

kan få ein omfang og utforming som kan utløyse vesentlege verknadar for miljø og samfunn som 

følgje av omfanget til bruken av naturressursar. Såleis er det naudsynt å gjennomføra 

konsekvensutgreiing, jf. føresegna i forskrift om konsekvensutgreiing kap. 5.  

 

Krava til innhaldet i konsekvensutgreiinga går fram av kapittel 5 i KU forskriften. Det generelle kravet 

som gjeld for alle konsekvensutgreiingar står i §17 i forskrifta. Konsekvensutgreiinga skal tilpassast 

tiltaket og me ser særskilt at følgjande tema gjer seg aktuelle; naturmangfald (inkl. vassmiljø og 

naturmangfald, friluftsliv (inkl. barn og unges oppvekstsvilkår) og landskap. I tillegg skal det gjerast 

vurdering av korleis ulike traséar for leidningsgrøfter i anleggsperioden vil påverke området. Det skal 

føreliggja ein avveging mellom dei ulike alternativa.  

 

c) Er det naudsynt med andre utgreiingar og kven skal i så tilfelle utarbeida desse(Ikkje omtala i 

møte)? 

 

Tema som særskilt må belysast og vurderast i planarbeidet er i første hand naturmangfald og høve 

kring omsynssone «Sikringssone - Nedslagsfelt drikkevatnet», sidan planområde ligg i LNF- område. 

Det må òg gjerast vurdering av moglege konflikter i forhold til fritidsbustad ev. anna. 

 

(ikkje omtala i møtet): I tillegg til dei særskilte vurderingane må normal planutgreiing gjennomførast 

med tema som gjeld kulturminne, overvasshandtering, risiko for forureining, folkehelse, 

samfunnstryggleik og beredskap mv.  

 

d) Er det føremålstenleg med felles handsaming av byggjesak og plansak? 

 

Tiltakshavar har ikkje vist slik intensjon. I tillegg er det i denne fasen ikkje avklara kor 

vassleidningane skal leggjast, og derfor er det naturleg å skilja plansak og byggjesak frå 

kvarandre. 

 

e) Kva skal kommunen bidra med i planarbeidet (Ikkje omtala i møte):? 

 

Kommunen skal senda:   

• Naboliste og liste over aktuelle høyringspartar som skal varslast ved oppstart av  

planarbeidet. 

• Startspakken for reguleringsplanar – rettleiar for dei som utarbeidar reguleringsplanar i 

regionen Sunnhordaland. 

• Føresegner til kommuneplanen for Sveio 2011-2023 og reguleringsplanane som grensar til 

planområde. 



• Ta elles kontakt om de oppdagar at det er noko anna me skal senda som me ikkje kjem på 

no. 

 

f) Er det behov for seinare dialogmøter mellom tiltakshavar og kommunen? 

 

Underteikna sakshandsamar oppmode om å jamleg ta kontakt for avklaringar under planarbeidet, 

framfor å komma med endeleg forslag til plan som ikkje har vore drøfta i fellesskap i sluttfasen av 

prosjektet. 

 

g) Overordna framdriftsplan for planarbeidet  

 

Det står tiltakshavar fritt å disponera tida til planarbeid, men der er fastsette tidsfristar i lovverket vil 

kommunen arbeida for å halda desse.   

 

h) Kven er kontaktperson hos tiltakshavar og i kommunen? 

 

Kommunen sin kontaktperson er Ilona Nowak, rådgjevar for arealplanlegging. 

Forslagsstillar sin kontakt er Tore Johan Enerstvedt. Fagkunnig sin kontakt hjå ABO er 

arealplanlegger, Kari-Hilde Rommetveit. Det er dei kommunen i første hand vender seg til ved 

spørsmål om planarbeidet som oppstartsvarsel, planforslag, og eventuelle justeringar i planen. 

 

i) Er det aktuelt å stoppa planinitiativet etter pbl § 12-8, andre ledd?  

 

Kommunen finner ikkje nokon grunn til å stoppa planinitiativet og oppstart av planarbeid. 

 

 

Andre tema som blei omtala i møte 

Planinitiativ 

I samsvar med «Forskrift om behandling av private forslag til detaljregulering etter plan- og 

bygningsloven» har me fått naudsynt dokumentasjon i forkant av oppstarsmøte som inkluderte 

tingingsskjema, kartutsnitt med framlegg til plangrensa og utfylt skjema med informasjon om 

planinitiativet. 

Skildring av planen  

Enerstvedt presenterte ei kort skildring av planen og viste til at målet med å leggja til rette for nytt 

vasshandsamingsanlegg i Sveio sentrum. Fôrevatnet har fram til 2010 vore nytta som 

drikkevasskjelde. I 2010 har Sveio kommune inngått avtale med Haugesund kommune om levering av 

drikkevatnet. Sidan då har krav til leveranse av drikkevatn blitt stramma inn og Sveio kommune 

ønskjer å gjenetablere eigen drikkevasskjelde i Sveio. 

Tiltakshavar forklarar at det skal etablerast ein magasin-dam. Dessutan vil hummusen som blir filtrert 

i anlegget skal ledast i ein bekk på under 47 meter, som renn ut i Vigdarvatnet. 

Vidare er det naudsynt med tilkobling av høgspent, der ein må ha trafo for å ta imot spenningen 

Justering av plangrensa 

Planavgrensa har vore eit tema under møte, men ble ikkje endeleg avklara. 



(ikkje omtale i møte): Sveio kommune har i etterkant av oppstartsmøte vurdert internt og avklara 

med tiltakshavar at plangrensa kan innsnevrast noko seinare i prosessen om det blir naudsynt. Me 

legg til grunn at vegkrysset skal utformast i samsvar med vegnormalen N100. Vegen må utformast 

slik at ein kan køyre inn med store lastebilar. 

Når det gjeld vassleidning som skal liggja i vann ser me ikkje grunn til at plangrensa skal utvidast 

vidare til vest. 

Kjøp av fritidseigedommar 

I møte har det blitt teke opp spørsmål om det vil gjere seg aktuelt med kjøp av tilgrensande 

fritidseigedommar. Møtedeltakarane har blitt samd om at Nowak drøftar dette  internt. 

Avklaring: Spørsmålet blei drøfta intern. Det blei avklara at kjøp av grunnen på gnr 40 bnr. 70,  kan bli 

relevant om det vil gjere seg aktuelt å omregulere areal til vegføremål, i samband med oppgradering 

av vegkrysset. Kommunen kan i grunn ikkje sjå at kjøp av andre tilgrensande fritidseigedommar vil 

vera naudsynt. 

 

Andre tema som ikkje blei omtala i møte: 

Me legg til grunn at «Startspakken for reguleringsplanar - Rettleiar for dei som utarbeidar 

reguleringsplanar i regionen», blir nytta i det vidare planarbeidet. Rettleiaren blei oppdatert noko i 

2023, og eg kjem til å senda oppdatert versjon av startspakken i etterkant av dette referatet, når eg 

får lagt inn endringane. Endringane omfattar blant anna at det er pålagt at dokumenta skal vere 

universelt utforma m.m. Enn så lenge ber eg om å holda seg til Startspakken som Stord kommune har 

lagt ut, der alle endringane er med: https://www.stord.kommune.no/start-opp-

planarbeid.433136.nn.html  

Universell utforming 

Som nemnt må plankonsulenten tilfredsstille krav om at alle plandokumenta skal vere universelt 

utforma, i tråd med «Forskrift om universell utforming av IKT-løsninger». Ei oppskrift på korleis ein 

lagar eit universelt utforma dokument, finn de på: https://www.uutilsynet.no/veiledning/pdf/218  

Målform 

I Sveio kommune er det nynorsk som er den offisielle målforma, og difor har me ein forventning om 

at alle dokumenta som skal leverast er på nynorsk. 

SOSI-fil: 

Eg får ikkje opna SOSI-fila med plangrensa i GISLINE. Når eg prøvar å gjere det, så får eg følgjande 

beskjed av programmet: «Feil i SOSI-fil Feil ved lesing av tekst, ukjent egenskapsnavn. null». Eg reknar 

med at plangrensa kan bli noko justert i samsvar med tilbakemeldinga ovanfor, og ber om at ein 

feilfri fil blir sendt til oss etter ev. justering, før eller parallelt med innsending av meldingstekst om 

oppstart av planarbeidet til oss.  

Prosessen vidare 

Varsel av planoppstart 

Som nemnt tidlegare skal sakshandsamar sende naboliste og liste over aktuelle høyringspartar som 

skal varslast ved oppstart av planarbeidet. Lister vert sendt ut etter at referatet er godkjent og 

sakshandsamar har fått endeleg plangrense i SOSI-format. Oppstart av planarbeid skal annonserast 

både i Haugesunds Avis og i Vestavind i tillegg til på kommunen sin heimeside. 

https://www.stord.kommune.no/start-opp-planarbeid.433136.nn.html
https://www.stord.kommune.no/start-opp-planarbeid.433136.nn.html
https://www.uutilsynet.no/veiledning/pdf/218


Når det ligg føre eit forslag til oppstartsvarsel vil kommunen ha dette til gjennomsyn før det blir 

annonsert. Annonsen skal i tillegg til å skildra planen visa kartutsnitt med plangrense. Endeleg forslag 

til oppstartsvarsel legg sakshandsamar ut på kommunen si heimeside. Frist for å koma med 

merknader til oppstartsvarsel skal vera minst 4 veker. 

 

Mal for oppstartsvarsel som kan brukast som grunnlag for utarbeiding av oppstartsvarsel til dette 

planarbeidet, er til å finna i Startspakken for utarbeiding av reguleringsplanar, dvs. rettleiar for dei 

som utarbeider reguleringsplanar i regionen. Her er forslag til tekst som kan liggja på heimesida i 

samband med oppstartsvarsel for gang- og sykkelvegen. Hugs at tekst til avisa skal vera så kort som 

mogleg og berre vise til dei viktigaste punkta. Ein kan heller visa til utfyllande tekst på heimesida og i 

høyringsbrev (som del av innleiande tekst eller som eige vedlegg) 

 

Det blir igjen vist til kommunen sin startpakke for reguleringsplanarbeid. Der ligg informasjon om 

malar for annonsering, sjekklister for reguleringsplanarbeidet og generell oversikt over 

planprosessen. 

 

Vi ønskjer lykke til med det vidare planarbeidet! 

 

Ilona Nowak 

arealplanleggjar 

 

 


